
BAB 1

PENGENALAN

1.1 Sinopsis

Muzik tradisional merupakan satu-satunya seni yang amat bemilai dan menjadi 

warisan oleh setiap generasi pada masa kini. Muzik ditakrifkan sebagai satu seni bunyi 

yang diterima oleh individu atau masyarakat tetapi berbeza bergantung kepada sejarah, 

lokasi, budaya dan citarasa seseorang. Muzik boleh ditakrifkan sebagai “organised sound 

and silence”. Kebanyakan ahli muzikologi dan ethnomuzikologi mengistilahkan muzik 

sebagai seni dan sains yang menyepadukan bunyi suara atau bunyi a la t.

Menurut Nik Mustapha Nik Salleh dalam Muzik Budaya dan Masyarakat, 

perkataaan muzik berasal daripada perkataan Yunani, “mousike” , dan perkataan Latin 

“musica” yang merangkumi segala kegiatan manusia yang melahirkan rentak irama atau 

bunyi yang harmoni kerana semua itu dinaungi oleh dewi mereka iaitu Dewi Muse. 

Mendengar muzik pula adalah sejenis hiburan manakala mempelajari dan memahaminya 

adalah sejenis bidang atau disiplin.

